
REPUBLIKA E SHQIPERISE
KOMISIONERET PUBLIKE

Nr. prot. Tirang, 12.6.2019

Lénda: Parashtrimet e Komisionerit Publik né seancén gjyqésore té datés 12.6.2019, pér
céshtjen qé i pérket subjektit té rivlerésimit, znj. Nertina Kosova, konfirmuar né detyré
me ané té vendimit nr. 43, daté 18.7.2018, té Komisionit té Pavarur t& Kualifikimit

Té nderuar gjyqtaré té Kolegjit té Posacém té Apelimit,

Komisioneri Publik né ushtrim té kompetencave té tij kushtetuese ka ankimuar prané Kolegjit
té Posacém té Apelimit vendimin nr. 43, daté 18.7.2018, té Komisionit té Pavarur té
Kualifikimit.

Me ané té kétij vendimi, Komisioni i Pavarur i Kualifikimit, né pérfundim té procedurave
rivlerésuese mbi té tria kriteret, ka konkluduar né konfirmimin né detyré té subjektit té
rivlerésimit, znj. Nertina Kosova, magjistrate/gjyqtare prané Gjykatés sé Apelit pér Krimet e
Rénda.

Komisioneri Publik, bazuar né kérkesat e nenit D té aneksit t¢ Kushtetutés dhe ligjit nr.
84/2016, lidhur me kriterin e rivlerésimit té pasurisé, pasi ka vlerésuar provat dhe faktet e
administruara nga hetimit administrativ i Komisionit té Pavarur t& Kualifikimit, konstaton se
Ky hetim nuk éshté i ploté dhe, pér rrjedhojé, né gjendjen gé jané aktet nuk mund té konkludohet
se subjekti i rivlerésimit ka arritur njé nivel t& besueshém né vlerésimin e pasurisé, sipas nenit
59/1, germa “a”, té ligjit nr. 84/2016.

Né kéto kushte, bazuar né pikén 3, té nenit F, té aneksit té Kushtetutés, nenin C, pika 2, nenin
F, pika 3 dhe 7 e aneksit té Kushtetutés, dhe nenin 4, nenin 45-55 dhe nenin 66, té ligjit
nr. 84/2016, né vijim paragesim shkaget e ankimit dhe nevojén e hetimit t& métejshém nga ana
e Kolegjit t& Posacém té Apelimit, pér kriterin e pasurisé sé subjektit té rivlerésimit dhe
personave té tjeré té lidhur me té.

I. VLERESIMI DHE KERKIMET E KOMISIONERIT PUBLIK

A. Lidhur me rivlerésimin e Kriterit té pasurisé

Né zbatim té nenit D, pika 2 e aneksit té Kushtetutés dhe ligjit nr. 84/2016, subjekti i
rivlerésimit ka dorézuar prané ILDKPKI-sé deklaratén e pasurisé “Vetting” (mé daté
24.1.2017). Referuar nenit 32/5 té ligjit nr. 84/2016, nga vlerésimi i deklaratés “Vetting”, me
pérmbajtjen e deklaratave periodike té pasurisé, té dorézuara nga subjekti, ndér té tjera,
rezulton se:

Né deklaratén “Vetting”, subjekti ka deklaruar: - Apartament banimi, me sipérfage 120 m2,
ndodhur né adresén: rr, “*** ***» Tirang, krijuar né€ vitin 2006, né vlerén 6.000.000 leké, i
paregjistruar né regjistrin e pasurive té paluajtshme, i banueshém né vitin 2008.

Burimi i kKrijimit: “Kredia bankare né vlerén 5.000.000 leké, e provuar me kontratén e kredisé
bankare nr.*** daté.***,12.2005. Diferenca né shumén e blerjes sé apartamentit prej 1.000.000
leké, krijuar nga kursimet ndér vite: (i) prej pagés si pedagoge (vitet 1995-1998); (ii) kursime
nga bursa né vlerén 4.480.000 lireta/ITA nga MAE (Itali/1999); (iii) paga si gjyqtare né
Gjykatén e Shkallés sé Paré Elbasan (1998-2004); si dhe (iv) paga si gjyqtare né Gjykatén pér
Krimet e Rénda (2004-2006)”.

Né deklaratén vjetore té vitit 2006 (DV-2006) (dorézuar mé daté ***.3.2007), pér kété pasuri
subjekti ka referuar si titull posedimi kontratén e sipérmarrjes/porosisé me nr. *** rep., nr. ***
kol., daté ***.9.2006, me vleré 6.000.000 leké dhe pjesé zotéruese 100%. Kjo kontraté éshté
lidhur me shogériné “***” sh.p.k., né cilésiné e sipérmarrésit dhe subjektin e rivlerésimit, né
cilésiné e porositésit.

Burimi i1 krijimit: “Kredi bankare prané *** Bank, né shumén 5.000.000 leké... kredi me
géllim pér blerje banese...”.!

Nga hetimi administrativ, lidhur me burimin e té ardhurave té pérdorura pér krijimin e késaj
pasurie, Komisioni, ndér té tjera, ka konstatuar se subjekti i rivlerésimit né vitin 2005, si pjesé
t& dokumentacionit pér pérfitimin e kredisé,? ka depozituar né banké njé tjetér kontraté
sipérmarrjeje, até me nr. *** rep., nr.*** kol., daté ***.12.2005, e ndryshme nga ajo e
deklaruar né DV-2006.

Sipas késaj kontrate, me palé shoqériné “*** *** gh p k., né cilésiné e sipérmarrésit dhe
subjektin e rivlerésimit, né cilésiné e porositésit, parashikohet se sipérmarrési duhet té
ndértonte pér porositésin njé apartament me sip. 94 m?, kundrejt cmimit prej 6.500.000 leké.
Sipas késaj kontrate, vlera prej 1.500.000 leké i ishte paguar shoqgérisé nga subjekti i
rivlerésimit, pérpara redaktimit dhe nénshkrimit té kontratés, jashté zyrés noteriale, ndérsa
5.000.000 lekeé do té paguheshin me ané té kredisé bankare.

Subjekti i rivlerésimit, gjaté hetimit t¢ komisionit, ka shpjeguar® se kjo kontraté sipérmarrje
nuk éshté realizuar dhe se palét jané kthyer né gjendjen fillestare, duke pretenduar se shuma
1.500.000 leké, e paguar prej saj, i &shté kthyer plotésisht nga shogéria sipérmarrése. Pér kéto
veprime, juridike dhe financiare, gjaté hetimit administrativ nuk jané administruar akte
provuese.

Nisur nga pérmbajtja e deklarimeve vjetore, konstatohet se subjekti i rivlerésimit shumén
1.500.000 leké*, paguar cash, né dhjetor 2005, nuk e ka deklaruar si kursime né DV 2003-2005.

Ndérkohé, gjaté hetimit administrativ, mbi pyetjen e Komisionit, subjekti i rivlerésimit ka
shpjeguar se kjo shumé: “...éshté pjesé e té ardhurave té kursyera nga prindeérit, nga kontributet
e mia nga pagat’’.

Sipas parashtrimeve té subjektit, shuma e garkulluar né dhjetor té 2005-és (1.500.000 leké)
éshté e njéjta me shumén 1.000.000 leké, e pérdorur né shtator té 2006-és, pér té plotésuar
vlerén 6.000.000 leké, pas marrjes sé kredisé, gé ka shérbyer si e ardhur pér blerjen (porosing)

1 Kjo kontraté kredie éshté nénshkruar mes paléve, né mbéshtetje dhe né zbatim té marréveshjes sé lidhur ndérmjet *** dhe
Ministrisé sé Financave, nr.*** prot., daté ***.6.2005, pér trajtimin me strehim té funksionaréve té larté té shtetit.
2 Referohuni té dhénave né fashikullin Bankat, né dosje té Komisionit.
3 Referuar pérgjigjeve té subjektit dhe f. 7 té vendimit, mosrealizimi i kontratés ka ardhur jo pér shkak té kushtit, pra moscelja
e kredisé sipas nenit 9 té kontratés sé sipérmarrjes, por pér arsye té pretenduar nga subjekti se nuk ishte gjetur gjuha e
pérbashkét dhe dyshimit té saj se apartamenti i porositur mund té ishte né kushtet gé ligjérisht nuk ekzistonte, pasi sipérmarrési
nuk kishte respektuar volumin ndértimor té pércaktuar né lejen e ndértimit.
4 Nga té cilat shumén 1.000.000 leké, subjekti e ka deklaruar si diferencé pér blerjen e pasurisé nr.1, nga kontrata e dyté e
sipérmarrjes, paguar né ***,9.2006.

e apartamentit. Kété shumé, subjekti pretendon ta keté marré nga babai i saj, duke evidentuar
si burim edhe njé depozité né emér té ti, z. *** ***

Nga hetimi administrativ i Komisionit ka rezultuar se prané bank@s *** *** #**> ng emeér té
atit té subjektit, z. *** *** ekziston njé depozité bankare né shumén 1.900.000 leké. Kjo
depozité éshté hapur fillimisht né daté ***.10.2003, né bono thesari, né shumén 2.000.000 leké,
prané Bankés sé Shqipérisé®.

Nga kjo depozité, z. ***, *** ng datén e lidhjes sé kontratés sé dyté té sipérmarrjes, daté
*** 9 2006, ka térhequr shumén 600.000 leké. Sipas parashtrimeve té veté subjektit®, kjo
shumé sé bashku me shumén prej 400.000 leké&, marré cash sérish prej té atit, ka shérbyer pér
plotésimin e diferencés midis ¢cmimit té ploté té apartamentit dhe kredisé sé marré prané ***,
gjithsej 1.000.000 leké.

Nga analiza financiare pér vitin 2006, Komisionit i ka rezultuar se: (i) subjekti i rivlerésimit ka
pamjaftueshméri financiare t& mbulimit té pasurisé sé bleré dhe shpenzimeve té kryera me
burimet financiare, té deklaruara né shumén 1.847.164 leké; (ii) subjekti ka mungesé
dokumentacioni provues lidhur me mundésiné e krijimit té kursimeve nga prindérit, realizuar
nga kontributi i pagave té subjektit, shkaqe pér té cilat, bazuar né nenin D, paragrafi 5 i aneksit
té Kushtetutés, subjektit i ka kaluar barrén e provés pér té vértetuar té kundértén.

Konstatohet se Komisioni, pas administrimit té shpjegimeve dhe provave té paragitura nga
subjekti, referuar pikés 1.14, f. 9 té vendimit, si dhe analizés pérkatése pér vitin 2006, rezulton
se né zérin e té ardhurave té ligjshme té subjektit ka pérfshiré edhe kursimet e prindérve té
subjektit ndér vite, pa hetuar mbi mundésing e kursimit té tyre dhe ligjshmériné e té ardhurave’.

Sa mé sipér, konstatojmé se rrethana té tilla si: (i) regjimi i ekonomisé sé pérbashkét familjare,
I pranuar nga veté subjekti; (ii) kontrata e sipérmarrjes e dhjetorit 2005, sipas sé cilés subjekti
ka paguar shumén 1.500.000 leké dhe pretendon ta keté marré mbrapsht até; (iii) depozita me
vleré 1.900.000 leké né emér té atit té subjektit, e cila pjesérisht ka shérbyer si burim pér
krijimin e pasurisé; (iv) vlera 400.000 leké deklaruar e marré cash nga i ati; (v) ekzistenca e
llogarisé dyemérore té subjektit dhe babait té saj, jané verifikuar vetém nga hetimi
administrativ i Komisionit dhe nuk jané deklaruar mé paré nga subjekti.

Gjithashtu, nga aktet e administruara nga Komisioni, rezulton se deri né maj té vitit 2011,
subjekti i rivlerésimit ka gené né té njéjtén certifikaté familjare me prindérit dhe véllain e saj.

Né kuadér té njé analize financiare né lidhje me mundésité e krijimit dhe ligjshmérisé sé
kursimeve dhe likuiditeteve té subjektit té rivlerésimit dhe personave té tjeré té lidhur me té,
evidentojmé faktin se nga aktet e administruara rezulton se: (i) i ati i subjektit, z. ***, *** nga
data ***.4.1997, pérfiton pension invaliditeti; (ii) e éma, znj. ***, *** pérfiton té ardhura si
arsimtare deri né vitin 2010, kur i ka lindur dhe e drejta pér pensionin e plegérisé, dhe (iii) i
véllai, z. ***, *** nuk ka gené né marrédhénie pune deri mé ***.12.2005.

Komisioneri Publik vleréson se, pér qéllim té procesit té rivlerésimit, referuar nenit D té
aneksit té Kushtetutés, neneve 30, 32 dhe 33 té ligjit nr. 84/2016, faktet dhe rrethanat e
mésipérme, si dhe veté deklarimet e subjektit té rivlerésimit jané té mjaftueshme pér té
cilésuar familjarét e subjektit té rivlerésimit si persona té tjeré té lidhur, né kuptim té
pérkufizimit té pikés 14, té nenit 3, té ligjit nr. 84/2016, géndrim Ky i mbajtur dhe né
vendimin nr. 9/2018 (JR) té Kolegjit.

5 Referuar shkresés nr.*** prot., daté ***.1.2018, Banka e Shqipérisé.
6 Mbi rezultatet e hetimit té Komisionit, protokolluar me nr.***, daté ***.7.2018.
7 Né analizén financiare té Komisionit gjenden té pérfshira dhe shpenzimet jetike té subjektit né nivel individual pér, periudhén
8/1995-12/2003, dhe ka konkluduar se subjekti ka pasur mundési kursimi shumén 2.404.681 leké. Né kété analizé nuk jané
pérfshiré té ardhurat dhe shpenzimet familjare, ku eventualisht duhet té pérfshiheshin dhe investimi i familjes né bono thesari
né vitin 2003, né shumén 2.000.000 leké, dhe blerja e automijetit né vitin 2000, né shumén 880.000 leké.

Né véshtrim té sa mé sipér, kéto rrethana jané t€ mjaftueshme qé ato t’i nénshtrohen
juridiksionit kontrollues té Kolegjit t¢ Posacém té Apelimit, me géllim verifikimin e
ligjshmérisé sé burimit té krijimit té pasurisé dhe ligjshmérisé sé té ardhurave té kétyre
personave té tjeré té lidhur, té konstatuara, gjaté hetimit administrativ té¢ Komisionit, por
té pahetuara prej kétij té fundit.

Nevoja né pércaktimin drejt té gjendjes sé fakteve, gé kané té béjné me kontrollin pér burimin
dhe ligjshmériné e pasurisé sé subjektit té rivlerésimit dhe personave té tjeré té lidhur me té, né
zbatim té nenit D té aneksit té€ Kushtetutés, lidhet dhe me transaksionet bankare té véllait té
subjektit té rivlerésimit, z. ***, ***

Nga dokumentacioni bankar®, i administruar nga Komisioni, rezulton se, né daté ***.4.2005,
jané kryer dy derdhje cash, pérkatésisht 20.000 USD dhe 2.350 USD, total 22.350 USD, me
pérshkrim “derdhje cash *** ***” shuma kéto té transferuara nga véllai i subjektit té
rivlerésimit né njé llogari bankare jashté Shqipérisé®. Llogaria bankare éshté celur né té njéjtén
daté qé éshté kryer transaksioni dhe éshté pérdorur vetém pér kété géllim.

Kjo transferté pérkon me periudhén né té cilén subjekti vetédeklaron dhe pranon qgé té ardhurat
e saj administroheshin nén regjimin e pérbashkét familjar, ku pjesétar figuron edhe i véllai i
saj, qé né momentin e kryerjes sé transaksionit nuk rezulton té keté gené né marrédhénie pune
ose biznesi.

Il. Huaja e marré nga i ati i subjektit té rivlerésimit, z. ***, ***

Nga hetimi administrativ i Komisionit, ka rezultuar se i ati i subjektit té rivlerésimit, me ané té
kontratés noteriale nr. *** rep., nr. *** kol., daté ***.7.2011, ka marré hua, pa interes, shumén
7.000.000 leké nga shtetasi ***.*** me afat shlyerje daté ***.7.2021.

Sipas pérmbajtjes sé kontratés, huaja éshté lévruar né dy késte, ku para lidhjes sé kontratés
pranohet nga palét kontraktore se jané dhéné cash 3.000.000 leké dhe vlera e mbetur prej
4.000.000 leké, jané kaluar népérmjet transfertés bankare né datén e lidhjes sé kontratés, daté
***x 7.2011.

Komisioneri Publik, né konsideraté edhe té vlerésimit térésor té céshtjes, ¢mon se Kjo
marrédhénie huaje duhej té ishte paré si marrédhénie pasurore e personit tjetér té lidhur,
babait té subjektit té rivlerésimit, dhe si e tillé t’i nénshtrohej verifikimit té ligjshmérisé
sé burimit té saj, pér shkak se:

(i) Lévrimi i késtit té paré prej 3.000.000 leké, té késaj huaje, pa interes, eventualisht éshté
kryer, ndérkohé gé subjekti i rivlerésimit vijonte té ishte pjesé e ekonomisé familjare (shihni
vendimin nr. 9/2018 (JR) té Kolegjit).

(ii) Deklarimet e subjektit té rivlerésimit jané kontradiktore me faktet dhe rrethanat gé kané
rezultuar nga hetimi administrativ i Komisionit.

Gjaté hetimit té ¢céshtjes éshté konstatuar se i ati i subjektit té rivlierésimit, né gusht té vitit 2011
ka bleré bono thesari né Bankén e Shqipérisé, né shumén 4.000.000 lekg, si dhe né dhjetor té
vitit 2011 ka bleré bono thesari, né shumén 3.270.000 leké. Subjekti né pérgjigje té pyetjeve té
Komisionit, sipas email-it, daté.***.2.2018, deklaron se: “... ligjshméria e burimit té kétyre té
ardhurave (né total 7.270.000) jané vleré brenda shumés sé kontratés sé huamarrjes, cituar
mé lart. Pjesa tjetér e késaj shume, prej 270.000 leké, é&shté interesi i térhequr mé daté
***8.2011, nga bonot e thesarit té Bankés sé Shqipérisé .

Ndérkohé, subjekti i rivlerésimit, né pérgjigje té pyetjeve té Komisionit, sipas email-it
daté***.3.2018, ka deklaruar se géllimi i huamarrjes ka gené blerja e njé njésie shérbimi, proné
e shtetasit ***.*** por qé nuk u realizua pér shkak se trualli dhe njésia ishin vendosur si

8 Shihni vértetimin nr. *** prot., daté ***.6.2018, té Drejtorisé sé Pérgjithshme té bankes *** ***
9 Nga pérshkrimi né statement rezulton se pagesa éshté kaluar né njé llogari tjetér bankare jashté vendit, népérmjet *** Bank.

garanci pasurore né favor t& “*** ***”_ SQubjekti deklaron gjithashtu se, gjaté periudhés 2012-
2015, i ati ka shpenzuar nga huaja e marré: “400.000 leké pér shpenzime administrative dhe
rreth 1,000,050 leké i ka shpenzuar né kohé dhe pér arsye té ndryshme”, dhe shuma prej
5,600,000 leké administrohet prej tij.

Referuar akteve té dorézuara nga veté subjekti, kontrata hipotekore nr.*** rep., nr. *** kol.,
ndaj pronés sé *** *** daton prej ***.9.2007, fakt i cili tregon se palét né kété marrédhénie,
né vitin 2011, kishin informacion mbi bllokimin e késaj prone né favor t& «*** ***>

(iii) Kushtet e parashikuara né kété kontraté huaje paragiten té natyrés atipike, pasi kjo shumé
e konsiderueshme i jepet hua pa interes njé personi me mundési financiare té kufizuara pér ta
shlyer, si dhe duke e pérdorur si burim fitimi, népérmjet investimit né bono thesari.

(iv) Nga aktet e administruara gjaté hetimit t& Komisionit, rreth aktivitetit té huadhénésit, z.
*xx xxx10 Ly shtetas éshté ortak né disa shogéri, me pjesémarrje né pérgindje né kuota té
ndryshme, por nuk rezulton té keté shpérndaré dividend apo té keté realizuar fitim deri né vitin
2011, nga pjesémarrja né kéto shoqéri.

I11. Likuiditete té padeklaruara té subjektit té rivlerésimit dhe personave té tjeré té lidhur
me té

Né véshtrim té sa mé sipér, trajtuam nga verifikimi i dokumentacionit bankar pér subjektin e
rivlerésimit dhe personave té lidhur me té dhe DV vit pas viti, pér vitet 2003-2011,
konstatojmé se:

- Subjekti i rivlerésimit nuk ka deklaruar né deklaratat vjetore llogariné né bono thesari,
investuar népérmjet *** Bank, né vitet 2008, 2009 dhe 2010, né shumat pérkatése 300,000
leké, 500,000 leké dhe 700,000 leké.

- Nuk ka deklaruar llogariné dyemérore sé bashku me té atin prané *** Bank, né vitet 2004,
2005, 2006 dhe 2007, me gjendje pérkatésisht sipas viteve né shumat 300,000 leké; 412,712
leké; 303,471 leké dhe 303,795 leké.

- Nuk ka deklaruar té ardhurat nga interesat bankare dhe gjendjen né llogariné rrjedhése né
fund té ¢do viti.

- Gjithashtu, personat e tjeré té lidhur kané llogari né bono thesari, depozita bankare dhe
rrjedhése, pér periudhén 2003-2011, detajuar né aneksin bashkélidhur kétyre parashtrimeve.

IV. Céshtje té tjera

Si nevojé e hetimit dhe né kuadér té analizés financiare mbi burimin e ligjshém té likuiditeteve
dhe pasurive té subjektit té rivlerésimit, rezulton gjithashtu se Drejtoria Rajonale e Shérbimeve
té Transportit Rrugor Elbasan, me shkresén nr. *** prot., daté ***.4.2018, konfirmon faktin se
i ati i subjektit té rivlerésimit ka né pronési mjetin me targé ***, sikurse dhe subjekti i
rivlerésimit ka pasur né pronési mjetin mé targé ***, dalé nga garkullimi né daté ***.7.2010.

Mijeti mé targé *** éshté pérdorur dhe poseduar gjaté periudhés gé subjekti i rivlerésimit ka
pasur detyrimin pér ta deklaruar, bleré nga i ati i saj, né vlerén 880.000 leké, né vitin 2000,
disponuar deri né vitin 2008. Subjekti i rivlerésimit ka pasur policé sigurimi, gé ka mbuluar
periudhat nga ***.4.2007 - ***.4.2008 dhe ***.4.2008 - ***.4.20009.

Nga hetimi administrativ, mbeten té paqarta arsyet e mosdeklarimit dhe mundésisé financiare
té babait té subjektit té rivlerésimit pér té investuar né blerjen e kétij automjeti.

10 Referuar shkresés sé QKB-sé, nr. *** prot., daté ***.3.2018.

V. Kérkimi i ankimit
Komisioneri Publik vleréson se rrethanat dhe faktet e mésipérme jané pércaktuese né nevojén
e njé hetimi té ploté lidhur me saktésiné dhe mjaftueshmériné e deklarimit té pasurisé sé

subjektit té rivlerésimit dhe personave té tjeré té lidhur me té, si detyrim nga neni D i aneksit
té Kushtetutés dhe ligjit nr. 84/2016.

Kérkojmé gé shkaqget e kétij ankimi té merren né shgyrtim nga ana e Kolegjit té Posa¢ém té
Apelimit dhe, vetém pasi té keté kryer Kolegji njé hetim dhe vlerésim mbi burimin e
ligjshém, ligjshmériné e té ardhurave dhe saktésiné e mjaftueshmériné e deklarimit té
pasurisé/likuiditetet e subjektit té rivlerésimit dhe personave té lidhur me té, né zbatim té
nenit 59 dhe 61 té ligjit nr. 84/2016, té vendosé né ményreé alternative:

- Ndryshimin e vendimit nr. 43, daté 18.7.2018, t¢ Komisionit té Pavarur té¢ Kualifikimit
ose

- Lénien né fuqi té kétij vendimi.

KOMISIONERI PUBLIK

Florian BALLHYSA

Aneksi 1

Llogarité bankare té padeklaruara té subjektit té rivlerésimit dhe personave té tjeré té
lidhur, pér periudhén 2003 — 2011

Llogari
bono Llogari
Llogaria Llogari Llogaria thesari dhe | rrjedhése, Interesa
rrjedhése e bono dyemérore Llogari depozite, i | kursime, i nénae bankare té
Viti subjektit | thesari SR | SR ose i ati ati ati subjektit padeklaruara
2003 0 0 0 2,000,000 0 37,446
2004 0 300,000 353,364 1,900,000 0 184,688
2005 0 412,712 365,735 1,900,000 23,210 73,744
2006 268,958 303,471 1,100,000 0 130,725 637
2007 (24,874) 303,795 1,100,000 0 122,517 43,210
2008 80,239 300,000 0 1,100,000 0 197,810 41,760
2009 23,205 500,000 0 1,900,000 0 269,206 50,400
2010 126,158 700,000 0 2,000,000 0 45 107,400
2011 (22,633) 0 0 1,450,000 270,000 0 370,199
7,000,000

2011 | Huaja e té atit nga shtetasi ***.*** investuar né bono thesari

